
3 Abstinencia 
Abstinencia duplex est: quedam a victualibus, quedam a viciis. Set secundum pocior est. Verumtamen, prima disponit ad secundam. Vnde, nota abstinencia valet ad bonum nature, ad bonum gracie, ad bonum glorie. 
[bookmark: _Hlk532589776]De primo, dicit Philosophus, 17, De animalibus, quod bene degestum est dulcius est et delectabilius. Sic cibus bene degestum corpori, set hoc fit per abstinenciam, Eccli. 37[:33]: In multis escis erit infirmitas. Item, ibidem [Eccli. 37:34]: Propter crapulam multi perierunt. Item, qui abstinens est adiciet vitam. 
Secundo, valet ad bonum gracie. Vnde Leo papa in Sermone, de abstinencia prodeunt caste cogitaciones, racionabiles voluntates, salubria consilia. 
Item, secundum Philosophum, moderatus humor tractus alii aliquod vegetabile facit illud bene crescere. 
Item, Philosophus, tercio, De animalibus, alique arbores non fructificant propter multiplicem alimenti, vt salix, sic nec gulosi, Sap. 15[:4], Vana est spes illorum et labor sine fructu. 
Item, bene est cum motus sursum, set abstinens est huiusmodi. Vnde et, Elias abstinendo peruenit ad montem Dei, et tandem ascendit in celum, [3] Reg. [19:8]. 
Item, archa Noe fuit de lignis leuigatis, ideo non mergebatur, Gen. 6[:14]. 
[bookmark: _Hlk532594710]Tercio, valet abstinencia ad bonum glorie, [1] Cor. 9[:25]: Omnis qui in agone contentendit ab omnibus abstinet ad literam, contendentes in agone litigioso abstinent vsque agonem consumant, vt habeant sensus suos viuaciores. Sic et nos qui sumus in continuo agone cum tres hostibus, expedit abstinere, 2 Pet. 1[:6]: In sciencia abstinenciam. Vnde et tres pueros abstinentes flamma fornacis Babiloni non combuscerit, inde est quod Christus ieiunando temptationes diaboli nos deuincere /f.1vb/ docuit. Vnde Augustinus, primo, De doctrina christiana, c. 25, dicit abstinencia facienda vt habeat pax carnis et spiritus, 1 Pet. 2[:11]: Obsecro vos tamquam aduenas peregrinos. Abstinencia cardines que vult admittire. Enim, carnem in desideriis non est aliud quam armare[endnoteRef:1] contra animam. Vnde, Hieronimus, Ad [Celantiam], caue ne cum ieiunare ceperis, te putes tam sanctam. Hec, enim, virtus iuuamentis non perfeccio est sanctitatis. Et tunc preclara est abstinencia corporis cum animus ieiuniat a viciis. [1:  armare ] add. va- ceperis te putes tam sanctam. Hic, enim, -cat
] 

[bookmark: _Hlk532595029]¶ Nempe in fauorem anime cui caro aduersatur iustificatur virtus abstinencie. Vnde Christus temptabatur, id est, quo ad animam postquam ieiunasset 40 diebus et 40 noctibus, Matt. 4[:2]. Multo magis habemus nos timere eius temptacionem, qui puri homines sumus et ad vicia assueti. Vnde Joas rex Israel,[endnoteRef:2] (de prima dominica quadragesime), quid est auriga currus eius, [4 Reg. 13:14], nisi anima et corpus. Cum enim anima polluitur, corpus involuitur. Quamdiu bene stat auriga, currus bene procedit. Quando vero auriga offendit et non poterint frena regere, currus male versatur. Ita est in homine, quamdiu mens vigilat corpus non cespicat.  [2:  rex Israel ] corr. ab episcopus infer
] 

¶ Hic notate quod venatores faciunt canes suos abstinere ante tempus venandi, ut agilius currant. Sic et ancipes faciunt de auibus suis pedalibus antequam volent ad predas. Sic et ecclesia ordinat abstinencias in populo contra sanctas festiuitates, vtpote Natalis Domini, Pasche, Pentecosten, et quid, 1 Reg. 14[:24], Saul indixit populo abstinenciam cum debere persequi hostes Dei. Sunt autem in abstinencie multe efficacie et virtuose. Nam et Esther ieiunians inuenit graciam coram Assuero, Esth. 5[:6]. Et Apostoles ieiunantes acceperunt Spiritum Sanctum, [Act. 2:4]. Et quod abstinencia valet contra gulam, signum est quia saliua hominis ieiunii venenum est serpenti. Immo serpens ipse per abstinenciam renouatur, de quo vide infra, capitulo [339] Serpens. Signo natura docet serpentem renouare et meliorare statum suum. Multo magis racionalis creatura debet se renouare contra immoderanciam, sic infra dicitur, capitulo [339] Serpens. 
Igitur et abstinencia est ab omni peccato generaliter. Et hic primo quia a Deo separat, Tobias 1[:3-5], Deum timere docuit et abstinere ab omni peccato. 
Secundo, quia dampnificat, sicut delicie pauperem nociua infirmum, Eccli. [30:14]. 
Tercio, sapiens cor abstinebit se a peccatis, quia maculant, Eccli. 3[:32]. Hic est voluntas Dei, sanctificacio vestra, vt abstineatis ab omni fornicacione. 
Quarto, quia bonum anime impugnant, sic pugiles abstinent a noxiis, 1 Pet. 2[:11]: Obsecro vos tamquam aduenas et peregrinos abstinere a carnalibus desideriis. 
Quinto, quia dehonestant, sic senes abstinent a penitentialibus vestibus, [1] Thess. 5[:22]: Ab omni specie mala abstinete vos. 
Sexto, quia mortificant, sic auis percipiens rethe vel laqueum abstinet a cibo, Eccli. 37[:34]: Qui abstinens est adiciet vitam hic. Eciam nota quod diuerse sunt cause abstinendi. Vnde versus: 
¶ Abstinet eger, egens, cupidus, gula, simia, virtus. 
Eger abstinet, vel quia non potest comedere vel propter medicinam. 
Egens abstinet, quia non habet quod comedat, Marc. 8[:2]: Miserior super turbam, quia, etc. 
Cupidus abstinet, vt plura capiat, Eccle. 5[:18]: Vir cui dedit Deus diuicias et substanciam et non tribuit ei potestatem vt comedat. 
Gula abstinet, vt postmodum auidius sumat, Ysai. [58:4]: Nolite ieiunare sicut ad hanc diem. 
¶ Simia, id est, hypocrita, ieiunat, vt laudetur, Luc. 18[:12]: Ieiuno bis in sabbato. Contra quos, Matt 6[:16]: Cum ieiunatis, nolite fieri sicut hypocrite. 
Virtus, id est, virtuosus, abstinet, vt meritum habeat, et ista sola intencio meretur, 2 Pet. 1[:5], Administrate in fide vestram virtutem, etc. Exemplum in Moyse et ieiunate, set tibi solent facere abstinenciam recusari, scilicet, penalitas sustinencie, etas infancie, delectabilitas esce. 
¶ Igitur abstinendum est a tribus: a ciborum superfluitate, a prauorum societate, a peccatorum feditate.
De primo, Eccli. [37:32]: Ne effundas te super omnem escam. Et Eccli. 37[:34]: Propter crapulam multi perierunt. 
De secundo, Eccli. [13:1]: Qui tangit picem inquinabitur ab ea. 
[bookmark: _GoBack]Tercio, Eccli. 3[:32]: Sapiens /f.2ra/ cor et intelligibile abstinebit se a peccatis. Vbi dicit Glossa super illud [1] Tim. 5[:22]: Teipsum castum custodi, vult Deus prudenter sibi seruiri, ne nimietate abstinencia debiliores effecti medicorum suffragia requiramus. 
Vnde, Bernardus, holocaustum de rapina faciat, qui corpus suum immoderate affligit, aut egestate cibi necessarii, aut penuria sompnium. Vnde, Seneca, hanc vitam sanam tene, vt tantum corpori indulgeas quantum validum sufficit. Quia vt dicit Gregorius, dum caro plus iusto restringitur, ad execucionem boni[endnoteRef:3] operis eneruatur. In cuius figura, Num. 30[:14]: Ieiunium aut alio modo se affligat anima suam, in arbitrio viri erit. Sic penitens in arbitrio discerti sacerdotis, vt non nimis oneretur, vel sic exponatur, quia caro dirigatur per arbitrium spiritus ne lasciuiet, aut succumbat. [3:  boni ] add. corporis] 

